Հավելված 11
Մրցակցության պաշտպանության 

հանձնաժողովի գլխավոր քարտուղարի 

2024 թվականի մարտի 6-ի N 83-Ա հրամանի
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ

ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՀԱՆՁՆԱԺՈՂՈՎԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ՎԱՐՉԱԿԱՆ ՎԱՐՈՒՅԹՆԵՐԻ ԵՎ ԴԱՏԱԿԱՆ ՆԵՐԿԱՅԱՑՈՒՑՉՈՒԹՅԱՆ ԲԱԺՆԻ ԱՎԱԳ ԻՐԱՎԱԲԱՆ
	1. Ընդհանուր դրույթներ

	1.1. Պաշտոնի անվանումը, ծածկագիրը
Մրցակցության պաշտպանության հանձնաժողովի (այսուհետ՝ Հանձնաժողով) իրավաբանական վարչության վարչական վարույթների և դատական ներկայացուցչության բաժնի (այսուհետ՝ Բաժին) ավագ իրավաբան (ծածկագիր՝ 45-34.1-Մ3-3)
1.2. Ենթակա և հաշվետու է 

Բաժնի ավագ իրավաբանն անմիջական ենթակա և հաշվետու է Բաժնի պետին։
1.4. Փոխարինող պաշտոնի կամ պաշտոնների անվանումները
Ավագ իրավաբանի բացակայության դեպքում նրան փոխարինում է Բաժնի գլխավոր իրավաբաններից մեկը կամ Բաժնի մյուս ավագ իրավաբանը:
1.5. Աշխատավայրը

Հայաստան, ք. Երևան, Կենտրոն վարչական շրջան, Տիգրան Մեծի փ. 4 շենք.

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները 
1. իրականացնում է վարչական վարույթի հարուցման աշխատանքները.
2. մասնակցում է Հանձնաժողովի մասնագիտական կառուցվածքային այլ ստորաբաժանումների կամ այլ աշխատողների կողմից կազմվող իրավական ակտերի նախագծերի և այլ փաստաթղթերի մշակման, վարչական վարույթի հարուցման և իրականացման աշխատանքներին.
3. իրականացնում է Հանձնաժողովի մասնագիտական կառուցվածքային ստորաբաժանումների կողմից վարչական վարույթների արդյունքում նախապատրաստվող որոշումների և այլ փաստաթղթերի նախագծերի մշակման աշխատանքները.
4. համապատասխան ստորաբաժանումների հետ համատեղ մասնակցում է տնտեսավարող սուբյեկտների կողմից կնքվող համաձայնությունների, համակենտրոնացումների, պետական օժանդակությունների մասին եզրակացությունների պատրաստման, ինչպես նաև եզրակացությունների տրամադրման հետ կապված աշխատանքներին. 
5. իրականացնում է հայցադիմումների, դիմումների, գրությունների, այլ դատավարական փաստաթղթերի կազմման և դատարան կամ Հարկադիր կատարումն ապահովող  ծառայություն ներկայացման աշխատանքները. 
6. Հանձնաժողովի մասնակցությամբ քննվող գործերով մասնակցում է  հայցադիմումի պատասխանների, վերաքննիչ և վճռաբեկ բողոքների, վերաքննիչ բողոքի պատասխանների, վճռաբեկ բողոքի պատասխանների, այլ դատավարական փաստաթղթերի պատրաստման աշխատանքներին և ներկայացնում դատարան. 
7. մասնակցում է տնտեսավարող սուբյեկտներից, պետական մարմիններից և դրանց պաշտոնատար անձանցից տեղեկատվության հավաքագրման և մշակման աշխատանքներին.
8. իրականացնում է ֆիզիկական և իրավաբանական անձանց, պետական մարմինների և դրանց պաշտոնատար անձանց դիմումներով բարձրացված հարցերի պատասխանների պատրաստման, իրավական խորհրդատվության տրամադրման աշխատանքները.
9. մասնակցում է տնտեսական մրցակցության ոլորտին առնչվող Եվրասիական տնտեսական միության կողմից իրականացվող համատեղ ուսումնասիրությունների աշխատանքներին.
10. մասնակցում է տնտեսական մրցակցության պաշտպանության օրենսդրության հնարավոր իրավախախտումները բացահայտելու նպատակով իրականացված ուսումնասիրություններին.
11. հսկողություն է իրականացնում Բաժնի իրավասությունների սահմաններում վարույթների արդյունքում ընդունված Հանձնաժողովի որոշման կատարման նկատմամբ.
12. մասնակցում է Հանձնաժողովի կողմից կնքվող հաշտության համաձայնությունների նախագծերի մշակման աշխատանքներին
Իրավունքները՝

· ստանալ իր գործառույթների իրականացման համար անհրաժեշտ, փաստաթղթեր, վարչական վարույթի նյութեր և այլ անհրաժեշտ տեղեկատվություն, ինչպես նաև Հանձնաժողովի այլ ստորաբաժանումների դիրքորոշումներ.

· մասնակցել Հանձնաժողովի նիստերին, աշխատանքային խորհրդակցություններին, քննարկումներին, դրանց ընթացքում քննարկվող հարցերի վերաբերյալ ներկայացնել առաջարկություններ և դիրքորոշումներ.

· որպես Հանձնաժողովի ներկայացուցիչ մասնակցել դատական նիստերին, ստանալ փաստաթղթեր, ստորագրել ծանուցումներ.
Պարտականությունները՝

· ներկայացնել դիրքորոշումներ Հանձնաժողովի նիստերի, աշխատանքային խորհրդակցությունների, քննարկումների, ժողովների ընթացքում քննարկվող հարցերի վերաբերյալ.
·  համակարգված վիճակում պահել իրեն հանձնված դատական գործի և դատավարական գործունեության հետ կապված փաստաթղթերը և անհրաժեշտ տեղեկատվությունը.
· վարչական վարույթն ընդգրկող ոլորտում բացահայտված օրենսդրական բացերի և իրավակիրառման պրակտիկայի մեջ փոփոխություններ իրականացնելու վերաբերյալ ներկայացնել առաջարկություններ.
· մշակել և ամփոփել տնտեսավարող սուբյեկտներից, պետական մարմիններից և դրանց պաշտոնատար անձանցից հավաքագրված տեղեկատվությունը. 
· ուսումնասիրել և ընթացք տալ ներկայացված առաջարկություններին, դիմումներին, բողոքներին, գրություններին, դատավարական փաստաթղթերին.
· մշակել Հանձնաժողովի կողմից կնքվող հաշտության համաձայնությունների և երզակացությունների նախագծեր։


	3. Պաշտոնին ներկայացվող պահանջները
3.1. Կրթություն, որակավորման աստիճանը

1.

Ուղղություն

Գործարարություն, վարչարարություն և իրավունք

2.

Ոլորտ

Իրավունք

3.

Ենթաոլորտ

Իրավունք

4.

Մասնագիտություն

042101.00.6 իրավագիտություն կամ 

042101.00.7 իրավագիտություն
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձը
Հանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ իրավունքի բնագավառում՝ մեկ տարվա աշխատանքային ստաժ.
3.4. Անհրաժեշտ կոմպետենցիաներ

Ընդհանրական կոմպետենցիաները

1. Խնդրի լուծում

2. Հաշվետվությունների մշակում

3. Բարեվարքություն

4. Տեղեկատվության հավաքագրում, վերլուծություն

Ընտրանքային կոմպետենցիաներ

1. Բանակցությունների վարում
2. Փոփոխությունների կառավարում
3. Կոնֆլիկտների կառավարում
4. Ժամանակի կառավարում

5. Փաստաթղթերի նախապատրաստում:

	4. Կազմակերպական շրջանակը
4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության վերջնարդյունքին նպաստող միջանկյալ արդյունքի ստեղծման համար:
4.2. Որոշումներ կայացնելու լիազորությունները

Կայացնում է որոշումներ կառուցվածքային ստորաբաժանման աշխատանքների բնույթով պայմանավորված՝ մասնագիտական գործունեության վերջնարդյունքին նպաստող միջանկյալ արդյունքի ստեղծման շրջանակներում:
4.3. Գործունեության ազդեցությունը

Ունի տվյալ մարմնի նպատակների և խնդիրների իրականացման համար մասնագիտական գործունեության գերատեսչական ազդեցություն:
4.4. Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի և այլ պետական մարմինների ներկայացուցիչների հետ, ինչպես նաև մասնակցում է տարբեր մարմինների ներկայացուցիչներից ձևավորված աշխատանքային խմբերի աշխատանքներին, միջազգային կազմակերպությունների ներկայացուցիչների հետ հանդիպումներին:
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և ներկայացնում խնդիրների լուծման տարբերակներ և մասնակցում է կառուցվածքային ստորաբաժանման առջև դրված խնդիրների լուծմանը:


